 ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ 
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

	1. ՀՀ ֆինանսների նախարարություն

	19.05.2023թ.

	
	  N 01/2-3/9055-2023 

	ՀՀ վարչապետի աշխատակազմի ղեկավարի ս.թ. մայիսի 2-ի թիվ 02/16.2/14296-2023 և Ձեր թիվ 01/3.1/18998-2023 գրություններով ներկայացված` «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ հայտնում ենք հետևյալը:
ՀՀ հարկային օրենսգրքի (այսուհետ՝ Օրենսգիրք) 45-րդ հոդվածի 1-ին մասի 4-րդ կետի համաձայն՝ hարկային պարտավորությունը դադարում է, երբ այն դառնում է անհուսալի և անհուսալի դառնալուց հետո՝ հինգ տարվա ընթացքում չի գանձվում: Նույն հոդվածի 2-րդ մասով սահմանված են չկատարված հարկային պարտավորությունները անհուսալի համարվելու դեպքերը:
Նախագծով առաջարկվում է Օրենսգրքի 45-րդ հոդվածի 2-րդ մասով սահմանված՝ չկատարված հարկային պարտավորությունների անհուսալի համարվելու դեպքերը ուժը կորցրած ճանաչել և այդ դեպքերը որոշակի փոփոխություններով սահմանել որպես հարկային պարտավորությունը դադարելու դեպքեր:
Նախագծի ընդունման հիմնավորման համաձայն՝ Օրենսգրքի 45-րդ հոդվածի 2-րդ մասում սահմանված՝ չկատարված հարկային պարտավորությունն անհուսալի համարվելու դեպքերի մեջ առկա են դեպքեր, որոնք արդեն իսկ Օրենսգրքի 45-րդ հոդվածի 1-ին մասով նախատեսված են որպես հարկային պարտավորության դադարման հիմք, ուստի Օրենսգրքի 45-րդ հոդվածի 2-րդ մասի գործող խմբագրությամբ սահմանված՝ չկատարված հարկային պարտավորություններն անհուսալի համարելու դեպքերը նախագծով նախատեսվում են որպես հարկային պարտավորության դադարման հիմքեր:
Վերոգրյալի կապակցությամբ, հայտնում ենք, որ նախագծի ընդունման պարագայում որոշ դեպքերի մասով կկրճատվեն հարկային պարտավորությունների դադարման ժամկետները: Արդյունքում կստացվի, որ սահմանափակվում են չկատարված հարկային պարտավորությունները գանձելու հնարավորությունները, որի նպատակը պարզ չէ: Մասնավորապես, խոսքը վերաբերում է Օրենսգրքի 45-րդ հոդվածի 2-րդ մասի 1-ին կետով սահմանված և նախագծի 1-ին հոդվածի 2-րդ կետով փոփոխվող՝ պարտապանի կամ նրա գույքի գտնվելու վայրը պարզելու անհնարինության և մի շարք այլ հիմքերով անհատ ձեռնարկատեր և նոտար չհանդիսացող ֆիզիկական անձի երկու միլիոն դրամը չգերազանցող հարկային պարտավորությունների բռնագանձման կատարողական վարույթներն ավարտվելու դեպքում հարկային պարտավորությունները դադարելուն: Այս առումով, նախագծով առաջարկվում է սահմանել, որ խնդրո առարկա դեպքում ֆիզիկական անձի չկատարված հարկային պարտավորությունները դադարում են երբ պարտավորության կատարման Օրենսգրքով և վճարների վերաբերյալ Հայաստանի Հանրապետության օրենքներով սահմանված վերջնաժամկետից անցել է 5 տարի, մինչդեռ Օրենսգրքի գործող խմբագրությամբ hարկային պարտավորությունը դադարում է անհուսալի դառնալու և անհուսալի դառնալուց հետո՝ հինգ տարվա ընթացքում չգանձվելու դեպքերում: 
Հաշվի առնելով վերոգրյալը՝ հայտնում ենք, որ նախագծով առաջարկվող՝ չկատարված հարկային պարտավորությունները գանձելու հնարավորությունները սահմանափակող դրույթները լրացուցիչ հիմնավորման և քննարկման կարիք ունեն:
    Միաժամանակ, առաջարկում ենք նախագծի 1-ին հոդվածի 1-ին կետով խմբագրվող՝ ՀՀ հարկային օրենսգրքի 45-րդ հոդվածի 1-ին մասի 4-րդ կետում «կամ» շաղկապը փոխարինել «և» շաղկապով՝ հաշվի առնելով այն, որ առաջարկվող կարգավորումը պետք է վերաբերի ոչ թե անհատ ձեռնարկատեր կամ նոտար չհանդիսացող ֆիզիկական անձին, այլ անհատ ձեռնարկատեր և նոտար չհանդիսացող ֆիզիկական անձին:
	



1. Չի ընդունվել
  ՀՀ հարկային օրենսգրքի 45-րդ հոդվածի 1-ին մասի 4-րդ և նույն հոդվածի 2-րդ մասի 1-ին կետերով սահմանվում է, որ  հարկային պարտավորությունների բռնագանձման կատարողական վարույթները համապատասխան հիմքերով ավարտվելու դեպքում  չկատարված հարկային պարտավորությունները համարվում են անհուսալի և դրանից հետո 5 տարվա ընթացքում չգանձվելու դեպքում դադարում են:
 Նախագծի 1-ին հոդվածի 2-րդ կետով նախատեսվում է ՀՀ հարկային օրենսգրքի 45-րդ հոդվածի 1-ին մասում լրացնել 7-րդ կետ, որի համաձայն   հարկային պարտավորությունը դադարում է, երբ անհատ ձեռնարկատեր և նոտար չհանդիսացող ֆիզիկական անձի երկու միլիոն դրամը չգերազանցող հարկային պարտավորությունների բռնագանձման կատարողական վարույթներն ավարտվել են պարտապանի կամ նրա գույքի գտնվելու վայրը պարզելու անհնարինության, պարտապանի՝ գույք կամ եկամուտներ չունենալու, կամ պահանջատիրոջ պահանջները բավարարելու համար բավարար գույք չունենալու հիմքով և պարտավորության կատարման Օրենսգրքով և վճարների վերաբերյալ Հայաստանի Հանրապետության օրենքներով սահմանված վերջնաժամկետից անցել է 5 տարի։ 
Վերոգրյալից ստացվում է, որ Նախագծի ընդունման պարագայում հարկային պարտավորությունը կհամարվի դադարած գործող կանոնակարգումներով նախատեսված ընթացակարգերի պահպանմամբ, մասնավորապես` բռնագանձման կատարողական վարույթները համապատասխան հիմքերով ավարտվելուց հետո, և եթե այդ պարտավորության կատարման վերջնաժամկետից անցել է 5 տարի, այսինքն` նշված 2 պայմանների միաժամանակյա առկայության դեպքում, ուստի հարկային պարտավորությունների դադարման ժամկետները չեն կրճատվում, իսկ չկատարված հարկային պարտավորությունները գանձելու հնարավորությունները չեն սահմանափակվում:      
 








2. Չի ընդունվել
 «Նորմատիվ իրավական ակտերի մասին» ՀՀ օրենքի 16-րդ հոդվածի 1-ին մասի 1-ին կետի համաձայն նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում`

նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, իսկ նույն հոդվածի 3-րդ մասի 1-ին կետի համաձայն` նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով:
[bookmark: _GoBack]Հաշվի առնելով վերոգրյալը` հայտնում ենք, որ Նախագծի 1-ին հոդվածի 1-ին կետով նոր խմբագրությամբ շարադրվող՝ ՀՀ հարկային օրենսգրքի 45-րդ հոդվածի 1-ին մասի 4-րդ կետով սահմանված դրույթը վերաբերում է անհատ ձեռնարկատեր կամ նոտար չհանդիսացող ֆիզիկական անձին և «կամ» շաղկապը «և» շաղկապով փոխարինելու անհրաժեշտությունը բացակայում է: 

	2. ՀՀ էկոնոմիկայի նախարարություն

	28.03.2023թ.

	
	N 01/4308-2023

	Ի պատասխան Ձեր՝ սույն թվականի մարտի 9-ի N 01/11-1/13570-2023 գրության՝ հայտնում ենք, որ ՀՀ էկոնոմիկայի նախարարությունն ուսումնասիրել է «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» օրենքի նախագիծը, և վերջինիս վերաբերյալ առարկություններ և դիտողություններ չկան։
	Ընդունվել է

	3. ՀՀ մարդու իրավունքների պաշտպան

	03.05.2023թ.

	
	N 01/01.5/1344-2023

	Ի կատարումն ՀՀ վարչապետի աշխատակազմի ղեկավարի 02.05.2023 թվականի թիվ 02/16.2/14296-2023 գրության՝ տեղեկացնում եմ, որ «Հայաստանի Հանրապետության հարկային օրենսգրքում փոփոխություններ և լրացում կատարելու մասին» օրենքի նախագծի վերաբերյալ նկատառումներ առկա չեն:
	Ընդունվել է

	4. ՀՀ արդարադատության նախարարություն

	17.04.2023թ.

	
	N //19107-2023

	«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին»  Հայաստանի Հանրապետության օրենքի նախագծի  (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի 1-ին հոդվածի 1-ին մասի 2-րդ կետով Հայաստանի Հանրապետության հարկային օրենսգրքի 45-րդ հոդվածի 1-ին մասում լրացվող նոր 7-րդ, 8-րդ և 9-րդ կետերով նախատեսվում է հարկային պարտավորության դադարման նոր հիմքեր, որոնցով որպես պարտավորությունների դադարման ժամկետ է նախատեսվում որոշակի հիմքերի առկայության դեպքում պարտավորության վճարման Օրենսգրքով սահմանված վերջնաժամկետից 5 և 7 տարի անցնած լինելու հանգամանքը:
ՀՀ Հարկային օրենսգրքի 46-րդ հոդվածի 5-րդ մասի համաձայն՝ հարկային պարտավորությունները պետք է կատարվեն մինչև Օրենսգրքով և վճարների վերաբերյալ Հայաստանի Հանրապետության օրենքներով սահմանված վերջնաժամկետները, բացառությամբ Օրենսգրքով և վճարների վերաբերյալ Հայաստանի Հանրապետության օրենքներով սահմանված դեպքերի: 
Ստացվում է, որ վերոնշյալ կարգավորումը հակասում է Հարկային օրենսգրքի 46-րդ հոդվածի 5-րդ մասի կարգավորմանը, քանի որ վերոնշյալ կարգավորմամբ պարտավորության վճարման վերջնաժամկետ է դիտարկվում միայն Օրենսգրքով սահմանված ժամկետը՝ հաշվի չառնելով այն հանգամանքը, որ վճարների վերաբերյալ Հայաստանի Հանրապետության օրենքներով նույնպես հնարավոր է սահմանված լինեն պարտավորության վճարման վերջնաժամկետներ:
Հիմք ընդունելով վերոգրյալը՝ անհրաժեշտ է վերանայել Նախագծի 1-ին հոդվածի 1-ին մասի 2-րդ կետով Հայաստանի Հանրապետության հարկային օրենսգրքի 45-րդ հոդվածի 1-ին մասում լրացվող նոր 7-րդ, 8-րդ և 9-րդ կետերով նախատեսվ կարգավորումները:
Միաժամանակ ղեկավարվելով ՀՀ Հարկային օրենսգրքի 46-րդ հոդվածի դրույթներով՝ անհրաժեշտ է Նախագծի 1-ին հոդվածի 1-ին մասի 2-րդ կետով Հայաստանի Հանրապետության հարկային օրենսգրքի 45-րդ հոդվածի 1-ին մասում լրացվող նոր 7-րդ և 8-րդ կետերում առկա «պարտավորության վճարման» բառերը փոխարինել «պարտավորության կատարման» բառերով:
2. ՀՀ Հարկային օրենսգրքի 45-րդ հոդվածի  3-րդ մասի կարգավորմամբ՝ անհուսալի հարկային պարտավորությունների մասով հարկային մարմինը վարում է առանձնացված հաշվառում: Սույն հոդվածի 1-ին մասի 4-րդ կետով սահմանված հիմքով դադարած անհուսալի հարկային պարտավորությունները հանվում են հաշվառումից: Անհուսալի համարվող հարկային պարտավորությունների հաշվառման և հաշվառումից հանելու կարգը սահմանում է Կառավարությունը, իսկ այլ հարկային պարտավորությունների հաշվառման և հաշվառումից հանելու կարգը սահմանում է հարկային մարմինը:
ՀՀ Հարկային օրենսգրքի կարգավորումից պարզ է դառնում, որ անհուսալի համարվող հարկային պարտավորությունների հաշվառման և հաշվառումից հանելու կարգը սահմանում է Կառավարությունը, սակայն Նախագծով նման հնարավորություն նախատեսվում է հարկային մարմնի համար: Միևնույն ժամանակ, ըստ գործող կարգավորման՝ անհուսալի դառնալու հիմքով դադարած անհուսալի հարկային պարտավորությունները հանվում են հաշվառումից: Սակայն նախագծում այս կարգավորումը ևս հանված է: Նախագծի հիմնավորման մեջ սակայն, արտացոլված չէ նախատեսվող փոփոխության նպատակահարմարությունը: Ուստի, գտնում ենք, որ անհրաժեշտ է պատճառաբանել Կառավարության կողմից անհուսալի համարվող հարկային պարտավորությունների հաշվառման և հաշվառումից հանելու կարգը սահմանելու հնարավորությունը հարկային մարմնին վերապահելու հարցը, հակառակ պարագայում, գտնում ենք, որ նշված կարգավորումը պետք է շարունակի գործել Նախագծի 1-ին հոդվածի 1-ին մասի 2-րդ կետով Հայաստանի Հանրապետության հարկային օրենսգրքի 45-րդ հոդվածի 1-ին մասում լրացվող նոր 7-րդ, 8-րդ և 9-րդ կետերով նախատեսվող հարկային պարտավորության դադարման նոր հիմքերի հաշվառման և հաշվառումից հանելու կարգի սահմանման մասով:
3. Որպես հարկային պարտավորության դադարման հիմք առաջարկվող կարգավորմամբ սահմանվում է հետևյալը. «կազմակերպության կամ անհատ ձեռնարկատիրոջ կամ նոտարի` երկու միլիոն դրամը չգերազանցող հարկային պարտավորությունների բռնագանձման կատարողական վարույթներն ավարտվել են պարտապանի կամ նրա գույքի գտնվելու վայրը պարզելու անհնարինության, պարտապանի՝ գույք կամ եկամուտներ չունենալու, կամ պահանջատիրոջ պահանջները բավարարելու համար բավարար գույք չունենալու հիմքով և պարտավորության վճարման Օրենսգրքով սահմանված վերջնաժամկետից անցել է 7 տարի: Այսպիսով, ստացվում է, որ ի համեմատ գործող կարգավորման, կազմակերպության կամ անհատ ձեռնարկատիրոջ կամ նոտարի համար  հարկային պարտավորության առավելագույն չափը 1 մլն ՀՀ դրամից դառնում է 2 մլն ՀՀ դրամ (ըստ էության համապատասխանեցվում է  «Սնանկության մասին» օրենքի գործող կարգավորումներին): Միևնույն ժամանակ, սահմանվում է  ժամկետային սահմանափակում, այն է ՝ պարտավորության վճարման Օրենսգրքով սահմանված վերջնաժամկետից հաշված 7 տարի ժամանակահատվածի անցած լինելու պահանջ՝ պարտավորության անհուսալի դառնալուց 5 տարի ժամկետ անցած լինելու պահանջի  փոխարեն, որի դեպքում կդադարի հարկային պարտավորությունը: 
Ստացվում է, որ նախատեսվում է անձի վիճակը վատթարացնող կարգավորում, քանի որ կանոնը գործելու համար սահմանվում է նոր պայման (ըստ էության՝ ժամկետային ավելի երկար սահմանափակում), որի առկայության դեպքում միայն կդադարի հարկային պարտավորությունը:
Միաժամանակ, նախագծով հաշվարկի սկիզբը անհուսալի դառնալու պահի փոխարեն նախատեսվում է Օրենսգրքով հարկային պարտավորության վճարման վերջնաժամկետը, որոնք կարող են և չնույնանալ:
Համաձայն Սահմանադրության 73-րդ հոդվածի 1-ին մասի՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:
«Նորմատիվ իրավական ակտերի մասին» օրենքի 23-րդ հոդվածի 1-ին մասի համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
 Նույն հոդվածի 2-րդ մասի կարգավորմամբ՝ «նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Նախագծի 4-րդ հոդվածի կարգավորմամբ՝ օրենքն ուժի մեջ է մտնում պաշտոնական հրապարակմանը հաջորդող օրվանից: Հաշվի առնելով վերը նշված իրավակարգավորումները՝ գտնում ենք, որ նախատեսվող կարգավորմանը չի կարող տրվել հետադարձություն, միևնույն ժամանակ անհրաժեշտ է նախատեսել դրա ուժի մեջ մտնելու ավելի ուշ ողջամիտ ժամկետ, քան պաշտոնական հրապարակմանը հաջորդող օրն է:
 Արված դիտարկումները վերաբերելի են  Նախագծի 1-ին հոդվածին:
4. «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»:
Հիմք ընդունելով վերոգրյալը՝ անհրաժեշտ է Նախագծով սահմանել նաև Նախագծից բխող ենթաօրենսդրական նորմատիվ իրավական ակտերի ընդունման նախատեսվող ժամկետները, մասնավորապես՝	 ՀՀ կառավարության 05.10.2017թ-ի N 1269-Ն որոշման մեջ Նախագծից բխող համապատասխան փոփոխություններ իրականացնելու նախատեսվող ժամկետները:
	


1. Ընդունվել է

























2. Չի ընդունվել
Նախագծի 2-րդ հոդվածով նախատեսվում է ուժը կորցրած ճանաչել ՀՀ հարկային օրենսգրքի 45-րդ հոդվածի 2-րդ մասով սահմանված` չկատարված հարկային պարտավորություններն անհուսալի համարելու վերաբերյալ կանոնակարգումները:
Միաժամանակ,  ՀՀ հարկային օրենսգրքի 45-րդ հոդվածի 2-րդ մասի գործող խմբագրությամբ սահմանված չկատարված հարկային պարտավորություններն անհուսալի համարելու դեպքերը Նախագծով նախատեսվում են որպես հարկային պարտավորության դադարման հիմքեր: 
Հաշվի առնելով, որ չկատարված հարկային պարտավորություններն անհուսալի համարելու Օրենսգրքով սահմանված դեպքերը Նախագծով սահմանվում են որպես հարկային պարտավորության դադարման հիմքեր`  անհուսալի համարվող հարկային պարտավորությունների հաշվառման և հաշվառումից հանելու կարգը Կառավարության կողմից սահմանվելու վերաբերյալ կանոնակարգումը գործելու անհրաժեշտությունը բացակայում է, իսկ Նախագծի 3-րդ հոդվածով նոր խմբագրությամբ շարադրվող ՀՀ հարկային օրենսգրքի  45-րդ հոդվածի 3-րդ մասով նախատեսվել է, որ հարկային պարտավորությունների հաշվառման և հաշվառումից հանելու կարգը սահմանում է հարկային մարմինը:






3. Չի ընդունվել
 Գործող իրավակարգավորումների համաձայն  հարկային պարտավորությունը դադարում է, երբ այն դառնում է անհուսալի և անհուսալի դառնալուց հետո՝ հինգ տարվա ընթացքում, չի գանձվում:
  Միաժամանակ, չկատարված հարկային պարտավորությունները համարվում են անհուսալի, եթե կազմակերպության կամ անհատ ձեռնարկատիրոջ կամ նոտարի` մեկ միլիոն դրամը չգերազանցող հարկային պարտավորությունների բռնագանձման կատարողական վարույթներն ավարտվել են պարտապանի կամ նրա գույքի գտնվելու վայրը պարզելու անհնարինության, պարտապանի՝ գույք կամ եկամուտներ չունենալու, կամ պահանջատիրոջ պահանջները բավարարելու համար բավարար գույք չունենալու հիմքով, եթե բացակայում են անհատ ձեռնարկատիրոջը կամ նոտարին սնանկ ճանաչելու հիմքերը:
Վերոգրյալից ստացվում է, որ պարտավորությունը դադարում է  անհուսալի համարվելուց հետո 5 տարվա ընթացքում, իսկ անհուսալի դառնալը ենթադրում է որոշակի ընթացակարգ, մասնավորապես` պարտավորությունների բռնագանձման կատարողական վարույթի հարուցում, պարտապանի և վերջինիս գույքի հետախուզում հայտարարելը, կատարողական վարույթն ավարտելը:
Հաշվի առնելով, որ 5 տարի ժամկետը հաշվարկվում է    պարտավորության անհուսալի դառնալուց հետո, իսկ նշված գործընթացը շատ դեպքերում կարող է ժամանակատար լինել, այսինքն` պարտավորությունն անհուսալի դառնալու և պարտավորությունը դադարելու ժամկետը միասին նույնիսկ կարող է գերազանցել 7 տարին, իսկ Նախագծով նախատեսվող 7 տարի ժամկետի հաշվարկի սկիզբ է համարվում պարտավորության կատարման վերջնաժամկետը, ուստի նշված դրույթը չի համարվում  անձի վիճակը վատթարացնող կարգավորում: 
Միևնույն ժամանակ, հարկ ենք համարում նշել, որ գործող կանոնակարգումների համաձայն անհուսալի համարվող պարտավորությունները դադարած համարելու անհրաժեշտությամբ պայմանավորված` Նախագծով նախատեսվել է, որ Օրենքը պետք է տարածվի նաև մինչև նույն օրենքն ուժի մեջ մտնելն առկա հարկային պարտավորությունների նկատմամբ։


















4. Մասամբ է ընդունվել
 Նախագծով սահմանվել է  Նախագծի 3-րդ հոդվածից բխող ենթաօրենսդրական իրավական ակտի ընդունման նախատեսվող ժամկետը: 
 Ինչ վերաբերում է  ՀՀ կառավարության 05.10.2017թ-ի N 1269-Ն որոշման մեջ Նախագծից բխող համապատասխան փոփոխություններ իրականացնելուն, ապա Նախագծի ընդունման պարագայում նշված որոշումն ուժը կորցրած կճանաչվի: 




